
Foreword

Te Akatea
Kua noho pàrekereke mai a Te Akatea mò te kaupapa, He Manukura, He Hua Àkonga o Te Kete 
Raukura1 (BES) mai i te tìmatanga, à, mutu noa, i runga i te kaha ù, me te màrama hoki ki te 
pànga nui o ngà tikanga manukura ki te whai màtauranga, otirà ki te whai oranga o à tàtou 
tamariki katoa.

Ka whàia haeretia te kaupapa nei, à, ka turuki, he take; ka paneke he whàrua, ka mutu ka 
whakatakotoria he kòrero hei àwhina.  Mà te pènei, kua whai kàinga tò tàtou reo, tò tàtou àhua 
o te noho ki roto i te tuhinga kua tàia nei.

Ko te hiahia kia mau ngà whakatau a Te Kete Raukura i ngà manukura katoa o te màtauranga, 
kaua anake i ngà tumuaki.  Kei roto nei ko ngà hua papai o te rangahau hei papa kòrero mò 
te hunga ngaio ana te hihiri o te mahara, inà hoki kia hurihia ai ngà take pìtaritari hei hua 
angitù kè.  He nui hoki ngà kòrero kei roto hei àwhina i ngà kaiàrahi ki te whakawhanaunga 
ki ngà hoamahi, ki ngà àkonga, ki ngà màtua, ki ngà whànau anò hoki, kia pono tahi ai, kia 
mana tahi ai te noho.

Ahakoa kei whea tàtou e noho ana i te paepae manukura o te mòhio, o te pùkenga rànei, tèrà e 
tawhiti atu ai te pae o te wànanga.  E mea ana màtou ko tà Te Kete Raukura nei he whakatakoto 
i ngà kòrero taunaki pai ake, kàore ko ngà mahi pai ake, i te mea, tèrà tàtou e pai ake ai i roto 
i à tàtou mahi.

Kei te aronui atu ki te ngako tonu o Te Kete Raukura.  Inà hoki, me whai wàhi nui ngà manukura 
ki te tuitui i ngà whànau ki ngà rau whaihua o te màtauranga.  Mà te noho tahi pènei e tùturu 
ai te whai tahi i te màtauranga, te kura, te kàinga, te hapori.

Me whakamihi rà a Tàkuta Adrienne Alton-Lee mòna i whakapau kaha ki tènei kaupapa.  Màia 
ana tèrà te ù ki tènei mahi e whai wàhi ai ngà manukura me ngà kaiako ki ngà kete taunaki o te 
màtauranga e màrama pai ana ki a ràtou.  Ko tàna e whakapono nei, kia kai mai hoki te Màori 
i ngà hua o te màtauranga, à, ko ia te tohu o te mahi tahi nà Te Tiriti o Waitangi i whakatau; he 
whiri tahi, he whaitahi i ngà huarahi ki te pae o te ora hei takahi mà te àkonga.

Ka mihi anò ki ngà kaituhi matua o Te Kete Raukura nei, arà, a Ahorangi Viviane Robinson 
ràtou ko Tàkuta Margie Hohepa, ko Tàkuta Claire Lloyd.  I mau anò i a ràtou ngà tohu manukura 
o te rangatira, o te wànanga hoki hei raranga i ngà reo katoa i te kete nei, kia kotahi ai te ahu 
whakamua.

Debbie Marshall-Lobb 
Shane Ngatai 
Para Meha 
Current and past presidents, Te Akatea

1  Te kaupapa Whakairi i Ngà Kete Taunaki ki te Wharekòrero o Te Tàhuhu o Te Màtauranga

He Tàhù Kòrero
He kura rangatira—he kura àkonga

Tèrà e whakaponohia whànuitia ana e te hunga tòrangapù, e te iwi whànui hoki, kàore i kò 
atu i te hunga arataki kura mò te pai, mò te tika, mò te kounga o te kura e whai màtauranga 
ai te rangatahi.  Ko te whakatau a te kòrero nei he tautoko atu i tèrà, he mana anò ò ngà 
kaiarataki e eke ai rànei te àkonga, kàore rànei.  Heoi ko tà te kete kòrero anò he whakamòhio, 
he whakamàrama, he whakaatu i ètahi whakaritenga e taea ai tènei àhuatanga.  Kàti, kia 
tìkina mai ana whakataunga e te hunga pànui hei pou tautoko, hei pou whakarea i ngà momo 
horopaki o te mahi ki te whakatipu i ngà tohu o te rangatira e manawaora ai te àkonga.

Ko ngà mahi e kòrerotia ana i te tàhù kòrero nei he mea i whakaritea ai mò te kaupapa Whakairi 
Kete Taunaki (BES) o Te Tàhuhu o Te Màtauranga, he kaupapa e whai màramatanga ana i 
ngà hononga o ètahi tikanga ake o te ao màtauranga ki te whànui o ngà hua i whàia ai e ngà 
àkonga.  Kàti, kei te hàngai tènei o ngà kòrero o tènei kete ki te here whìwhiwhi i waenganui 
i te manukura wànanga1 me ngà huanga àkonga, otirà ko te tikanga he whakamòhio i ngà 
àhuatanga rangatira me whakatù hei pouwhakapakari i ngà hua mò ngà àkonga i ngà kura reo 
Pàkehà te reo kawe, reo Màori hoki te reo kawe.

Ahakoa te nui o ngà kòrero mò te amorangi wànanga, ka iti kè te paunga o te kòrero ki te 
hononga o ngà tikanga arataki ki ngà huanga àkonga.  Kua tìkina atu ngà kòrero taunaki i ngà 
wàhi whànui e toru: (a) ngà aromatawaitanga o ngà pànga hàngai, ngà pànga huri hoki o ngà 
tikanga arataki ki ngà huanga àkonga, (b) ngà kòrero e whakaatu ana i te wàhi o ngà tikanga 
arataki hei àhuatanga wawao i te ako, me (c) te rangahau mò ngà hononga o te mòhiotanga, o 
te pùkenga, o te àhua hoki o ngà kai arataki ki ngà huanga àkonga. 

Kàti, hei wàhi ake i tènei kaupapa ka whakatakotoria ngà take matua e whakapàtari nei i ngà 
manukura2 i Aotearoa nei.  Whai muri ka paku tirohia anò ngà tikanga i whakaritea ai hei 
whakamòhio i ngà hononga i waenganui i ngà tikanga arataki kura me ngà huanga àkonga.  
Kàtahi ka kòrerotia ngà àhuatanga rangatira i hua mai ai i tà màtou whakamàtautauranga 
i ngà kòrero taunaki (ngà kòrero hàngai, huri hoki) e tùhono ana i ngà tikanga arataki kura 
ki te huanga àkonga.  Ka whakaràpopotohia ngà whakataunga matua i hua ake ai i tà màtou 
tàtarihanga i ngà kòrero taunaki mò te pànga o ngà momo hononga kura–kàinga ki ngà àkonga.  
Heoi ka kòrerotia ngà momo mòhiotanga, pùkenga, àhua anò hoki e tohu ana i roto i ngà 
àhuatanga rangatira whaimana nei.  Hei whakakapi ake ka whàrikihia atu ngà kupu matua o 
Te Kete Raukura nei.

1 Ngà àhuatanga arataki i te màtauranga
2 He kupu mò te kaiarataki, heoi tìkina atu ko te ‘manukura’ hei kupu poto mò ‘ngà kaiarataki i te màtauranga’, 

ka kìa ai ko te màtauranga he kura, arà, he mea nui nei te wàriu, he kupu kua tangatawhenua nei ki  
te ‘school’.

Kei te Upoko 2 te 
whànuitanga atu 
o ngà kòrero mò 
ngà huanga.  Ko te 
whakatutukitanga, ko 
te haumaru àkonga, ko 
ngà tohu màtauranga 
o te kura tuarua hoki 
ètahi o aua kòrero.

E ai ki te whànui o ngà tirohanga o te ao (pèrà i PISA, TIMSS, me 
PIRLS) me whakahìhì pai anò tàtou ki tò tàtou ake whare màtauranga:  
he autaia tonu ngà hua taurite o ngà whakamàtautau mò te pànui, 
mò te pùtaiao me te pàngarau o ngà àkonga 15 tau te pakeke.

Engari, ka hinga kè i te awanui i waenga i te hunga kàore i eke, me 
te hunga ka eke i ngà taumata angitù, mò te pànui tonu te take.  E ai 
ki ngà rangahautanga o nàtata nei, tèrà ngà maunganui hei piki mà 
te àkonga kia ekea ngà tihi o te pàngarau, o te pùtaiao, o te pànui 
i ngà kura tuatahi.  Kei te tìtaha kè te waka, à, ka raru ko ngà iwi 
tamariki e tere tipu ake nei, arà, pèrà i te iwi Màori me ngà iwi o Te 
Moananui à-Kiwa.

He toa takimano

Ka aronui atu ngà 
kòrero o taua 
upoko ki ngà take 
whakapàtaritari e whà 
mò te hunga arataki 
kura me te hunga e 
tautoko ana i à ràtou 
mahi. 

Heoi he nui nò te rerekètanga o te whakatutukitanga i ngà kura, ko 
te kaupapa matua hei whai mà ngà manukura i te ao màtauranga, 
ko te whakapiki ake i te hunga e whakatutuki ana, me te whakaiti 
anò i te rerekètanga kua kòrerotia ake nei kia rite katoa ai à tàtou 
àkonga ki te ahu whakamua.

Ko te tuarua o ngà take whakapàtari ko te kaha whàngai màtauranga 
ki ngà àkonga Màori kia pai ake ai, kia màia ake ai.  Hei tà ngà 
kòrero o nàtata nei he pai kè atu te manaaki a ngà kura reo Màori 
nei te reo kawe i ngà àkonga Màori, i ngà kura reo Pàkehà nei 
te kawe i ètahi o ngà kaupapa ako i te kura tuarua ahakoa ngà 
whakawai whìwhiwhi o ngà take whakarauora reo.

Tuatoru, ko te whakakaha ake i ngà tikanga manaaki tangata, otirà 
ko te whakakaha i ngà taura whanaunga i waenganui i ngà àkonga.

Tuawhà, ko te whakarerekè i ò tàtou whakaritenga kura mana 
motuhake nei kia whai rangatira tòtika tonu, à, kia wàtea ai ràtou, 
kia tautokona anò hoki ki te whakatika atu, ki te whakataki atu i ngà 
take e toru kua takoto ake nei.

E àta whakaatu tahi 
ana te Upoko 3 me ngà 
wàhanga whakataki o 
te Upoko 4 me te 5 ko 
te kawa me ngà tikanga 
rautaki i tìkina atu ai 
hei pou whakawetewete 
i te whare kòrero.

Ko ngà whakataunga e 
pà ana ki te pàtai 1 kei 
ngà upoko 4 me te 5 e 
noho ana; ko èrà e pà 
ana ki ngà pàtai 2 me te 
3 kei ngà upoko 6, 7 me 
te 8 e kòrerotia ana.

E àta whakamàramatia 
ana i te Upoko 5 me 
ana tàpiritanga ko te 
kawa i whakaritea ai 
hei tikanga whakahua 
ake i ngà tohu, hei 
tikanga whàtau hoki i te 
rahi o ngà pànga o ngà 
momo àhuatanga o te 
rangatiratanga. 

Te kawa
He momo ritenga whakamana tènei mea te tikanga arataki ki tà te 
kawa ò tènei o ngà kete raukura (BES).  He mea hàngai rànei, pèrà i 
ngà wà e mahi tahi ana ngà rangatira tètahi ki tètahi, he mea huri 
kè rànei pèrà i ngà wà e whakarerekè ana ràtou i ngà whakaritenga 
mahi a ètahi atu.  Nò runga i tènei, he mea pupuri te tikanga arataki 
i roto tonu i ngà momo mahi, àhuatanga hoki, à, he mea hora anò ki 
ngà tàngata.  Heoi ko te àhua o te ‘tikanga arataki’ o tènei o ngà kete 
raukura (BES) ko te mana o te hunga whai tùranga whai tikanga 
(pèrà i te tumuaki, te kaiwhakahaere matua, ò-waenga rànei, te 
kaitiaki kura, te kaumàtua, te kaiwhakatakoto kaupapa here rànei), 
ko te mana hoki o te hunga whai rangatiratanga noa nei.

Ka wetewetekina ngà kòrero taunaki i runga i te àhuatanga o ngà 
pàtai matua e toru mò te hononga i waenganui i te rangatiratanga 
me ngà huanga àkonga:

1. He aha ngà pànga o ngà momo tikanga arataki ki ngà huanga  
àkonga?

2. He aha te wàhi ki te tikanga arataki i roto i ngà kaupapa 
wawao, whakapakari hoki hei whakapiki ake i te ako o ngà 
àkonga i Aotearoa?

3. He aha ngà momo mòhiotanga, pùkenga, tùàhua hoki me mau i 
te hunga arataki kura hei whai i ngà mahi kua tohua ake i ngà 
pàtai 1 me te 2?

Heoi ka rapuhia, ka kitea hoki ngà kòrero taunaki kua tàia e pà ana 
ki ènei pàtai e toru i ngà pàtaka kòrero o Aotearoa me te ao whànui 
hoki.  Ko te rahi, 134 ngà putanga rangahau, 61 o ènei nò Aotearoa.  
Ahakoa 27 noa iho o ènei i whakapuaki i te nui o te hononga i 
waenganui i te tikanga arataki me ngà huanga àkonga, tèrà anò 
te 100 i whakaatu mai i te kounga o ngà kòrero mò ngà àhuatanga 
o te rangatiratanga.  Kei roto i tènei rahi ko te 31 o Aotearoa i 
aronui atu ki te wàhi o te tikanga arataki mò te àrahi i ngà kaupapa 
whakapakari i te whakaako me te ako (Upoko 6).  Tàpiri atu ki tènei, 
ka noho ko ngà putanga rangahau 21 o te ao, 16 o Aotearoa hei tàhù 
mò Upoko 7 mò te pànga o ngà momo hononga kura – kàinga ki ngà 
huanga màtauranga, tikanga tangata hoki.  Ka mahue ko te toenga 
o ngà kete kòrero 134, 25 o te ao, 13 o Aotearoa, hei papa kòrero mò 
Upoko 8.  E rua ngà tikanga rautaki matua i whiriwhiria hei tàtari i 
te putunga kòrero taunaki nei.

Rautaki 
whakamua

Te tikanga 
arataki

Rautaki 
whakamuri

Te tikanga 
arataki

Huahua 1. Ngà tikanga rautaki matua e rua kia kitea ai te pànga o te tikanga arataki ki ngà huanga àkonga

Ka whakaritea ko te rautaki whakamua e tohua ana i te hau ò-runga 
o Huahua 1 hei whakautu i te pàtai 1.  Ko te take i kìa ai ko te ‘rautaki 
whakamua’, ka tìkina atu tètahi ritenga arataki hei tìmatanga, à, ka 
whakatakina haeretia òna hononga ki ngà huanga àkonga.  27 ngà 
putanga rangahau i whai i tènei rautaki, he ritenga arataki, he momo 
huanga àkonga kei roto.  Ka àta tàtarihia ngà putanga rangahau 
nei kia kitea ai te pànga o ngà momo tikanga arataki ki ngà huanga 
màtauranga, tikanga tangata hoki.

I tètahi o ngà tàtaritanga, ka whakatauriteritea e màtou te pànga o ngà 
kaupapa whakaaro e rua mò te tikanga arataki e mòhiotia whànuitia 
ana, ko te amorangi whakaumu me te amorangi kaupapa.  I hua 
mai te amorangi whakaumu i ngà tuhinga pakihi, à, ka whakanuia 
ngà tikanga pèrà i te tùtoro me te màia anò ki te whakahihiri, ki te 
whakapiripiri, ki te whakamanawanui, ki te whakamahi.  Ko tà te 
amorangi kaupapa he aro kè ki te whakauru o te hunga arataki ki 
ngà mahi whakaako, ako anò hoki.  Kei te tuarua o ngà tàtaritanga, 
ka whàia kia kitea te pànga ake o ètahi àhuatanga rangatira ka tohua 
ake, ki ngà huanga àkonga.  E rima ngà tohu i hua ake ai i te pàtaka 
whakairinga kòrero whaimana.  Kàtahi ka tàtaihia e màtou te àhua 
o te rahinga taurite o te pànga o ia àhuatanga.

He iti noa ngà rangahautanga o Aotearoa e whakaatu ake ana i te 
hononga o te tikanga arataki kura ki ngà huanga àkonga.  Nà reira 
ka toko ake te pàtai, ka whai take rànei ngà àhuatanga rangatira 
i hua mai ai i te tàtaritanga o te rautaki whakamua ki te àhua o 
Aotearoa, otirà ki ngà kura reo Màori nei te reo kawe.  Nà te kore o 
te kòrero e hàngai ana ki tènei ka huri kè ki te rautaki whakamuri i 
whakaaturia mai i te hau ò-raro o Huahua 1, hei whakautu i te pàtai 
2.  Ka tìmata te rautaki nei ki ngà putanga rangahau mò ngà kaupapa 
wawao i whai hua pai ai ngà àkonga.  Ka tìkarohia ake he whakaaro 
i ngà whakaaturanga kòrero mò te wàhi o te tikanga arataki (whànui 
ana te horapa) hei papawhàriki e tipu mai ai aua huanga.  Ka àta 
whakatakina haeretia te tàtari i ngà tikanga arataki i ngà kura me 
ngà akomanga o Aotearoa, à, ka ono ngà àhuatanga i puta mai.  I te 
mea he kounga te tikanga o ngà whakaaturanga kòrero, kàore i taea 
e màtou te whakamòhio atu te rahi o ngà pànga o ngà tohu nei ki ngà 
huanga àkonga.  

Te pànga o ngà momo tikanga arataki

Kei Upoko 5 me òna 
tàpiritanga te kòrero e 
tino whakamàrama ana 
i ngà whakaritenga i 
whiriwhiria ai hei tàtai 
rahi pànga mò ngà 
momo ritenga arataki, i 
whiriwhiria ai hoki ngà 
àhuatanga.

Kei Upoko 6 ngà 
whakamàramatanga 
me ètahi kòrero e 
whakaatu ana i ngà 
mahi rangatira i 
whakawhàititia ai i te 
rautaki whakamuri. 

Ko te pàtai nui ko tènei: ‘He aha te pànga o ngà momo tikanga 
arataki ki ngà huanga àkonga?’ E rua ngà rangahautanga mò te 
rangatiratanga i wànangahia hei whakautu i te pàtai nei.

Tuatahi, ka whakatauriteritea e màtou te pànga mai o te amorangi 
whakaumu, o te amorangi kaupapa hoki.  Ko te hua mai ka kitea 
e tata whà rahinga atu te pànga o te te kaupapa i te pànga o te 
whakaumu.  Ko tà te whakaumu he whakanui i ngà àhuatanga 
tùtoro, whakahihiri hoki, heoi anò tà te kaupapa he hàngai kè 
ki te whakatakoto i ngà whàinga màtauranga kia màrama, he 
whakamàherehere i te marautanga, he aromatawai hoki i ngà 
kaiako me te whakaako.

Heoi anò, i te mea ko te tùhononga te tino aronga o te amorangi 
whakaumu, à, ko te take màtauranga te aronga nui o te amorangi 
kaupapa, tèrà pea he hua anò ò ngà tikanga e rua.  Ko te mea kè kia 
kaua tètahi e tuki i tètahi.  Otirà tèrà e kapo nei tètahi kaupapa i ngà 
tikanga o tètahi atu, ka whai a Whakaumu i ngà tikanga màtauranga, 
a Kaupapa i ngà tikanga whanaungatanga pèrà i te whakatau tahi i 
ngà whàinga mò te kura.

Tuarua, ka àta wetewetekina te pànga o ètahi àhuatanga rangatira 
ki ngà huanga àkonga.  E rima ngà àhuatanga i hua ake ai i aua 
rangahautanga anò i whàrikihia mai mò te tàtarihanga i kòrerotia 
ai i mua atu rà.  Kia mahara ake kàore i wehea ngà àhuatanga 
whakaumu, kaupapa hoki.  Kei roto ngà mea e rua i ia àhuatanga.

E whakaatu ana a Huahua 2 i te pànga o ia àhuatanga ki ngà huanga 
àkonga.  Ka takiruatia te nui o te pànga3 o te àhuatanga 4 (Ko te 
waka màtauranga, he waka eke noa) i èrà atu o ngà àhuatanga.  He 
iti ki te àhua nui atu te pànga o Àhuatanga 1 (Whàia te iti kahurangi) 
me Àhuatanga 3 (Kia pai te whakatere i te waka).  He iti te pànga 
o Àhuatanga 2 (Mà te hurhuru ka rere te manu) me Àhuatanga 5 
(Ka tika àmuri, ka pai à mua).

He rite ètahi wàhi o ngà àhuatanga e toru o te rima i hua ake ai 
i te whai i te rautaki whakamua, ki èrà i hua ake ai i te rautaki 
whakamuri i roto i tàtarihanga i ngà mahi rangahau kei reira ngà 
kòrero taunaki huna mò te pànga o te tikanga arataki.  Ko te aronga 
o ngà àhuatanga e toru nei ko ngà tikanga arataki e pà ana ki te 
whakatakoto whàinga, te whàngai, me te ako o te kaiako.

E toru anò ngà àhuatanga i hua ake ai i te tàtarihanga i ngà kòrero 
taunaki huna mò te tikanga arataki.  Ko te aronga o ènei àhuatanga 
ko te whiriwhiri i ngà muka wànanga kia pakari ake, ko te kruku 
atu ki ngà kòrero whakatau take, ko te whiriwhiri, ko te whakamahi 
i ngà tapu ngaio.

3 Ko te nui o te pànga he ine kua whakaritea mò te kaha o te here i waenganui i ngà momo tikanga e rua.  Ko aua 
momo tikanga i roto i tènei kete kòrero (BES) he wàhanga mò ngà ritenga amorangi, wawaotanga amorangi rànei, 
me ngà whakatutukitanga àkonga.  Ka nui atu te pànga, ka nui atu anò te awe mai o te ritenga, o te wawaotanga 
rànei ki te huanga mai e hiahiatia ana.  Ka whàia ko tà Hattie (2009) hei àwhina i à màtou ki te whakamàrama i te 
nui o ngà pànga: .2, iti; .4 àhua nui; .6 nui. Ko tà Hattie rangahau, .35 te whakatutukitanga wawaenga o te àkonga 
inà pau ai te kotahi tau ki te pànui, ki te pàngarau, ki te tuhituhi hoki. (Tirohia te Upoko 5) 

E 37 anò ngà putanga rangahau i tàtaria, 16 o Aotearoa, hei 
whakamòmona i ngà rautaki whakamua, whakamuri hoki kia mòhio 
ai nga rangatira he aha ngà mea whai pànga nui i ngà hononga kura 
–kàinga.



He Kura Rangatira, He Kura Àkonga: Te Hua i Kitea Ai, Te Hua i Rite Ai: Te Kete Raukura [BES] 39

Figure 2.  Tà ngà àhuatanga e rima ki ngà kura àkonga

Figure 3.  Ngà àhuatanga rangatira

Mò Huahua 3, ko ngà àhuatanga hàngai ko 1–5, ko ngà àhuatanga 
huri ko 6–8.  Ka whakataukìtia ko ia àhuatanga kia mau ko te tikanga 
o te kòrero.  Ehara i te mea me whai tòtika i ngà àhuatanga e waru 
nei engari ka noho kè hei tohu rangatira.  Me whai whakaaro ki te 
katoa i ngà wà katoa, engari he wà ka hàngai te whakaaro ki tètahi 
i runga i te take ka heipù noa mai.

Kàti, hei te mutunga iho ko tà màtou i whakatau ai he nui rawa te 
pànga mai o te amorangi kaupapa ki ngà huanga àkonga.  Ki te 
aronui atu te hunga arataki ki te whakapau i ò ràtou whakaaro, i 
ò ràtou màtauranga, i ò ràtou hononga ki ngà kaiako ki te kaupapa 
nui o te whakaako me te ako, ka nui atu anò ò ràtou pànga ki ngà 
huanga àkonga.

Ngà àhuatanga rangatira i hua hàngai mai i te whare 
taunakitanga4

1.  Whàia te iti kahurangi
Ko te àhuatanga nei ko te tohu i te rangatiratanga mà te whakatakoto whàinga, mà te 
whakamòhio hoki i aua whàinga mò ngà kaiako me te ako o te àkonga.  Ka taurite te noho 
tuarua o te nui o te pànga wawaenga o tènei àhuatanga (.42).  Me kì, he àhua nui, he nui anò 
te pànga pènei te rahi.

Me pènei te hunga arataki e whakarite tòtika ai ngà whàinga:
• me whai mana ngà whàinga;
• me màrama ngà whàinga;
• me ù ngà kaiako ki ngà whàinga.

Ka whakamanahia te hiranga o ngà whàinga e te hunga arataki mà te whakamòhio atu i ngà 
hononga ki ngà take à-kaupapa, à-whakaaro, à-tikanga hoki.  Ka poapoatia kia whakaae tahi 
mai he whàinga ènei e taea te whakatutuki, à, me ù tahi e tutuki tahi ai.  Ka tino whai tikanga 
te whakatakoto whàinga ki ngà kura kaupapa reo Màori te reo kawe.  Ko te take kei te tino 
kitea atu te hononga o ngà whàinga hiranga nei ki ngà take whànui o te whakaaro, o te tikanga 
hoki, arà, ko te reo Màori, ko te whakarauora hoki i ngà tikanga Màori.

Tàrake ana tèrà te kite he mea nui te whanaungatanga mò tènei àhuatanga, i te mea ka màtua 
whakarite ngà kaiarataki o ngà kura iti kahurangi5 ki te whakamòhio i ngà whàinga me ngà 
hiahiatanga, ki te whakamòhio i te iwi mò ngà whiwhinga màtauranga, ki te whakamihi anò 
hoki i ngà whakatutukitanga o te wànanga.  E kì ana ngà kòrero taunaki kei te ohu kaiako te 
tikanga menà ka eke rànei te kura ki òna taumata, ka hinga rànei.

Me màtua màrama te hunga arataki ki te hiranga o te whakatakoto whàinga me te mòhio 
hoki me pèhea e whai hua ai te whakatakotoranga whàinga, mà konei e rangatira ai te mahi, 
e rangatira ai tènei àhuatanga.  Mà Huahua 4 e whakamàrama mai ngà tikanga whakamana, 
ngà kawa hei whai, ngà hua hoki o te whakatakoto tika i ngà whàinga.

4 Robinson, V. M. J., Lloyd, C., & Rowe, K. (2008). Te pànga o te rangatiratanga ki ngà huanga àkonga: He wànanga 
i ngà rerekètanga o ngà pànga o ngà momo àhuatanga o te rangatiratanga. Te Whakaputanga Koata-Tau mò Te 
Whakahaere Màtauranga (44)5, wh. 635–674. [Nò te tau 2008, ka whiwhi te tuhinga nei i te Tohu Davis mò te 
kòrero tino whaimana i roto i Te Whakaputanga Koata-Tau mò Te Whakahaere Màtauranga o 2008.] 

 Robinson, V. M. J. (2007, 11 Oketopa). He kura rangatira, he kura àkonga: Te hua i kitea ai, te hua i rite ai. He 
kauhou i whakaritea ai mò te kaupapa Wiremu Waaka.  Ka kauhoutia i te Wànanga Huitahi o Te Kaunihera o Ngà 
Kaiarataki Màtauranga o Ahitereiria me Te Huinga mò Te Tohutohu me Te Whakatipu Marautanga i Poihàkena. 
www.educationcounts.govt.nz/publications/series/2515/13723

5 He kura e whai ana i te iti kahurangi o te ako. 

Huahua 4. He aha ngà tikanga o te whakatakoto whàinga?

E ai ki ngà kòrero taunaki, he mea nui ngàtahi ko ngà whàinga ake me te whakaritenga hei 
whakatakoto whàinga: me mòhio te hunga arataki he aha ngà whàinga hei whakatakoto, à, me 
pèhea hoki te whakarite atu.  He nui te aronga atu ki ngà whàinga màtauranga i ngà kura iti 
kahurangi nei, heoi ehara i te mea ka mahue kè ko ngà whàinga tikanga à-iwi.

2.  Mà te huruhuru ka rere te manu 
Ko tà te tikanga arataki anò ko te whai, ko te tuku rauemi, arà, ngà rauemi taputapu, màtauranga, 
tangata anò hoki.  Ko te tikanga kè ia ko te tòtika o te whai, kaua e whai noa mò te whiwhi noa 
iho engari me whai, me tuku hoki i runga i te wàhi o te rauemi ki te take o te kaupapa.  Kàore i 
tua atu i ngà kaiarataki mò te àwhina i ngà kaiako ki te whai, ki te whakatipu hoki i ngà rauemi 
whakaako, ako anò e tika ana, i ngà taumata katoa o te màtauranga, me te whakatikatika hoki 
kia rite ngà rauemi nei mò te whakamahi.  He iti noa te pànga wawaenga o tènei àhuatanga ki 
ngà huanga àkonga.  Me uaua kè kia kitea e te hunga arataki he rauemi aromatawai e rite ana 
à-kaupapa, à-whakaaro nei ki ngà whàinga nui o ngà kura kaupapa reo Màori te reo kawe.  Hei 
tauira, he ruarua noa ngà ritenga aromatawai i roto i te reo Màori, he ruarua hoki ngà huarahi 
ki ngà kaupapa whakapakari kaiako mò te aromatawai mà te reo Màori.

Ko tà te hunga arataki i ngà kura iti kahurangi mò te tohu, mò te whiwhi rauemi:
• me màrama ngà whakaritenga kia hàngai ki ngà tikanga à-kaupapa, à-whakaaro hoki;
• me ukauka te whàngai i ngà whàinga à-kaupapa matua ki te moni.

Màrama ana te hunga arataki ki ngà whakaritenga hei tohu, hei whakawhiwhi rauemi hoki e 
hàngai ana ki ngà tikanga à-kaupapa, à-whakaaro anò.  Ka tohe whakauka anò ràtou ki te whai 
moni hei tautoko i ngà tikanga à-kaupapa mà te whakarite pènei i te whakapapa i te whakapaunga 
moni.  Ka hao anò i roto i te kete whakahàngaingai rauemi ko te whai i ngà kaimahi e tika ana, 
ko te whakatipu i ngà momo tohungatanga hei whakatutuki i ngà whàinga nui.

3.  Kia pai te whakatere i te waka 
Ko te aronga o tènei o ngà àhuatanga ko te kaha whai a te hunga arataki ki te whakapiki ake i te 
kounga o te whakaako me te marautanga.  He rite te pànga wawaenga o tènei ki tèrà o Àhuatanga 
1, arà, he àhua nui, he nui rànei te pànga o ènei whakaritenga arataki ki ngà huanga àkonga.  
Ko te mea e rangatira atu ai ngà kaiarataki i ngà kura iti kahurangi i ngà kaiarataki o ngà kura 
e rite ana te àhua atu i te kiko o te whai, ko te whakauru ki roto i ngà mahi whakamahere, 
whakariterite, me te mahi aromatawai i te whakaako me ngà kaiako.

Ko tà ngà kaiarataki i ngà kura iti kahurangi mò te whakamahere, mò te whakariterite, mò 
te aramatawai hoki i te whakaako me te marautanga:
• ko te whakanui i ngà whakawhitinga kòrero mò te whakaako me tòna pànga ki ngà 

huanga àkonga;
• ko te àrahi, ko te whakariterite hoki o te kaupapa whakaako;
• ko te màtakitaki i ngà mahi i roto i ngà akomanga me te whakahoki kòrero e kìa ai e ngà 

kaiako he kòrero whaikiko;
• ko te whakarite tikanga tirotiro i te pikinga àkonga me te whakamahinga hua aromatawai 

hei whakapakari ake i te kaupapa ako.

4.  Ko te waka màtauranga, he waka eke noa 

O ngà àhuatanga katoa i hua ake ai i te wànanga koinei te àhuatanga pànga nui, arà, koinei 
ngà whakaritenga arataki nui rawa te pànga whai màtauranga ki ngà huanga àkonga.  Ko 
ngà whakaritenga o tènei àhuatanga, ko te whakauru atu, ko te whakanui hoki i ngà take 
whakapakari ò-kawa, òpaki anò i ngà kaiako.  Ka noho te hunga arataki i roto i ènei mahi 
whakapakari kaiako hei kaiarataki, hei àkonga rànei.  

He mea nui ngà rerekètanga mò tènei àhuatanga i waenganui i ngà mahi a ngà kaiarataki o 
ngà kura e rite ana te whai màtauranga, nui atu rànei, iti iho rànei.  Hei tauira, hei tà ngà 
kaiarataki i ngà kura iti kahurangi, ka hàngai te mahi tahi a ò ràtou kaiarataki ki ngà kaiako, 
ki ngà kaiwhakahaere tari hoki ki te whakamahere, ki te whakariterite, ki te aromatawai hoki 
i ngà kaiako me te whakaako. Tèrà tonu pea ka nui kè atu te kiko o ngà mahi arotake a ènei 
momo kaiarataki i ngà kaiako – me te mea nei ka tirotirohia te pikinga o te àkonga, à, ka pai 
ake te whakaako i runga i ngà hua o te aromatawai.  Nui atu te mòhio o te hunga arataki e kaha 
uru atu ana ki ngà kaupapa whakapakari kaiako ki ngà whakaritenga me whai kia pikimauroa 
ake ai te ako o te àkonga.  Mà konei e taea e ràtou te kòrero ngàtahi ki ngà kaiako mò te 
whakarerekè i ngà kaupapa ako, à, me te tautoko hoki kia rerekè ai te whakahaere akomanga, 
te whai rauemi, ngà whakaritenga aromatawai hoki.

Ko tà te arataki he whakanui i te whakaako mà te aronga o te hapori ki te whakapakari i ngà 
àkonga kia ekea ò ràtou taumata.  Ki te pènei ngà hapori, me wero ngà kaiarataki i ngà tikanga 
o te hapori kàore i te hui ki te kòrero mò te hononga i waenganui i ngà whakaakoranga me ngà 
mea e àkona ana, kia huri kè.

Ko te ohu manaaki, tiaki hoki i ngà whakatutukitanga me te ora anò o ngà àkonga tètahi 
tikanga nui o ngà hapori tòtika.  Ka piki ake ngà huanga àkonga, ka kaha ake anò te màia me 
te tikanga ohu o te hunga kaiako, à, mà tènei e kaha ake ai ràtou ki te ù ki te mahi.  Ka mutu 
ka hua mai te pai i a ia anò, he màia, he mòhio nò te kaiako, he angitù mò te àkonga, tautoko 
tètahi i tètahi.

Ko tà ngà kaiarataki i ngà kura iti kahurangi mò te whakanui me te whakauru ki ngà kaupapa 
whakapakari kaiako:
• he whakarite kia tino mau te whakaaro ki te here o te whakaako ki te ako;
• he whakanui i te ohu manaaki, i te ohu tiaki i ngà whakatutukitanga me te ora o ngà 

àkonga;
• he whai kupu tòtika hei àwhina mò te whakatau i ngà take whakaako.

5.  Ka tika à muri, ka tika à mua 

Ko tètahi àhuatanga o te tikanga arataki he àwhina ki te whakatutuki i ngà whàinga nui o te 
màtauranga me ngà tikanga à-iwi mà te whakatakoto i tètahi whàriki hei papa manaaki i ngà 
tikanga o te angitù.  Ki te tau te mauri o te wàhi ako ka ù ngà kaiako ki te whakaako, ka aro 
ngà àkonga ki te ako.  He iti noa te pànga wawaenga o tènei tùàhuatanga, te àhuatanga i hua 
mai i ngà rangahau mò te whakamahere whakamua.  Ko ngà tohu o tènei àhuatanga he mòhio 

ki ngà tikanga à-iwi, he whakamihi hoki i ngà rerekètanga; he whakarite kia haumaru ai, kia 
noho tika ai te wàhi, kia màrama hoki te kawa o te whakawhiu; kia iti noa ngà haukotinga i 
te takiwà o te whakaako.  Ko ètahi atu o ngà tohu ko te tiaki i ngà kaiako kia kore ai e raru i 
ngà taumahatanga korekiko o ngà màtua, o ngà mana whakahaere hoki, me te whai tikanga 
whakatau wawe i ngà tohe kia tòtika ai. 

E ai ki ngà whakataunga, ka tutuki i ngà kaiarataki o ngà kura tòtika ngà wàhi haumaru, 
whakaruru hoki te whakatù i runga i te màrama, i te ù hoki ki te whakahau i ngà hiahiatanga 
à-iwi, i ngà kawa anò o te whakawhiu.

Ki te pènei te wàhi, tika ana te tere whakatau i ngà tohe kaiako.  E ai ki te whakataunga a tètahi 
o ngà kòrero rangahau, he kaha te here o te mòhio o te tumuaki ki te whakatutukitanga o ngà 
àkonga i te pàngarau, arà, tana kite me tana whakatau i te raru – kia kaua e tukuna kia pirau 
kè.  Ko tètahi àhuatanga anò e kitea ai te rerekètanga o ngà kura kaha whai i te iti kahurangi i 
ngà kura e hinga kè ana, ko te rerekètanga o te whakaaro o te kaiako ki tèrà o te tumuaki mò 
te kitenga a te tumuaki i ngà tohe me te whakatau anò i aua tohe.

Ko tà ngà tumuaki i ngà kura iti kahurangi mò te whakarite i te wàhi hei wàhi manaaki, 
tautoko hoki:
• ko te tiaki i ngà wà ako o te kaiako;
• ko te ù ki ngà whakaritenga whakawhiu;
• ko te tere mòhio, ko te whakatau tika hoki i ngà raru.

6.  Ehara taku i te toa takitahi, engari he toa takitini 

He tùhonohono te tikanga o tènei àhuatanga, i waenganui i – ngà tàngata, ngà ròpù, me ngà 
iwi – e hàngai tika ana ki te ako o te àkonga.

Tautoko ai te hunga arataki i ènei tùhononga mà te rite o ngà kaupapa me ngà whakaaro i 
waenganui i ngà kawenga mai a te àkonga me tàna kawenga anò i roto i te akomanga.  Tèrà 
pea mà te mòhio haere ki ngà momo wheako o te àkonga i te kura hei tikanga tuatahi mò te 
whakapakari i te whakaako me te ako.  Tèrà tonu pea mà te whakarerekè i ngà tikanga o te 
kura ka pai kè atu te tùhono ki ngà whànau me ngà iwi o te kura.

Tù ngàtahi ai ngà kaupapa whakaaro menà ka rite te whakapapa o te kawenga me tèrà o te 
tikanga o ngà akomanga e whakawhitia ana e te àkonga.  Ka whai wàhi anò ngà kaiarataki ki 
tènei àhuatanga mà te whakamau i ngà àkonga ki te tàhù kotahi i a ràtou e whakawhiti kura 
ana.

Ka noho pùmau ana te tikanga whakawhanaunga ki ngà àhuatanga katoa, ka whai mana 
anò ngà tùhononga.  Ka whai tikanga anò te whanaungatanga hei tikanga whakapiki mòhio, 
whakamihi anò mò te mana tangata me te mana iwi.  Me whakapakari hoki ngà tùhononga i 
waenganui i te hunga pakeke hei àhuatanga whakanui, whakaora anò i ngà àkonga.

Whakakaha ake ai te hunga arataki i ngà tùhononga màtauranga mà:
• te here i te mana àkonga ki ngà tikanga o te kura kia ngàwari ai te hono;
• te whakarite kia rite te tàhù kawenga me te tàhù tikanga o ngà kaupapa whakaako;
• te whakatika i te whakawhitinga i tètahi kura ki tètahi atu kia ngàwari ai.

7.  He kaha ki te whakahaere i ngà raruraru 

Ko te tikanga o tènei àhuatanga he màtau ki te whakamòhio, ki te whakamàrama, ki te wànanga 
hoki i ngà raru kia kitea he putanga mò te kura.  Ko tà ngà kaiarataki whakamoe patu he 
whakamahuki i ngà take i runga i te àhuatanga kia whai wàhi mai ai te hunga tohe ki te raru, kia 
mau anò i a ràtou te take o te raru.  Mà te màtua wànanga i te kaupapa whakaaro o te mahi kia 
tìnihia e taea te àhuatanga nei te whàwhà atu.

E rua ngà take e whaimana ai ngà kaupapa whakaaro o te mahi; tuatahi e whakamàrama ana 
i ngà mahi a te kaiako, tuarua e whakaahua ana me pèhea e màrama ai ngà karere whakataka.  
Mà te tiki atu i ngà kaupapa whakaaro o ngà kaiako ka taea e ngà tumuaki ngà kaiako te 
àwhina ki te whakamahuki rawa ake i ò ràtou i whakapono ai, à, ki te aromàtai hoki i aua 
whakapono i raro i tètahi kaupapa whakaaro kè e whàrikihia ana.  Ka tutuki ngà kaupapa 
whakaaro menà e tino mòhiotia ana ngà àhuatanga whakauka kia ù tètahi ki tàna e mahi ai, 
àrà, ngà whakapàtaritaringa kia huri kè ai taua mahi.  E ai ki ngà kòrero rangahau o Aotearoa 
i tirohia rà, he nui ngà kòrero taunaki e tohu ana i te nui o ngà hua papai o te ruku whakaaro 
mò ngà whanaungatanga pakeke me ngà huanga àkonga.

Ko tà ngà kaiarataki whai i ngà kòrero whakatau raru:
• he kite i ngà take e mahi ai ngà kaiako i ngà mahi e hiahiatia ana kia tìnihia (te ruku i 

ngà kaupapa whakaaro o ngà kaiako);
• he àrahi i ngà kòrero mò ngà hua taurite o te whakaritenga mahi e whàia ana, me ngà 

whakaritenga mahi rerekè.

8.  Ngà tapu ngaio. Whiria, mahia 

Ko te tikanga o tènei o ngà àhuatanga ko tà te hunga arataki whakariterite i te akomanga i 
runga i te whiriwhiri, te whakatipu, te whakamahi hoki i ngà tapu ngaio me kì, i runga anò 
hoki i te whakatakoto i te kawa hei whakamahi i aua tapu ngaio.  Ko te àhua o te tapu ngaio 
nei he whànui rawa, arà, ko ngà taputapu pèrà i te papa tuhituhi mà, ngà taputapu noho hoki 
o te rùma, ngà pùmanawa rorohiko hei whai i ngà putanga àkonga, i ngà kòrero aromatawai 
hoki; ngà tuhinga kaupapa here, tae atu ki ngà puka pùrongo.  Ehara i te mea ka noho anake 
te hunga arataki ki te whiriwhiri, ki te whakatipu i ngà tapu ngaio nei engari me whakarite 
tonu ràtou kia whaitake aua taputapu ki te àwhina i te hunga whakamahi e tutuki atu ai ngà 
mahi e whàia ana. 

Ka kìa ai he kamakama ngà tapu ngaio menà ka whakamihia te ako o te kaiako mò te whakanui 
i te ako o te àkonga.  He mea hua mai ngà momo tapu ngaio nei i ngà kaupapa whakaaro tòtika 
mò ngà mahi e hiahiatia ana kia tautokona, à, he màrama, he ngàwari hoki te whakamahi.  
He rerekè te puka pùrongo pai nei i te kaupapa here pai mò te pùrongo.  Heoi ahakoa te 
rerekètanga, e rua ngà tikanga e whàia ngàtahitia ana: he mea hua i te kaupapa whakaaro 
tòtika, he tòtika hoki te huahuatanga mai.

Tèrà e whaihua ai tètahi tapu ngaio mò te whakaako i tètahi ròpù àkonga, engari ka koretake 
noa nei mò ròpù kè.  Hei tauira, kàore pea e tika te kaupapa whakaaro mò te whakapiki reo i 
ngà akomanga reo Pàkehà hei kaupapa whakaako i ngà akomanga reo Màori, reo Pahiwhika 
rànei. 

Mà te nui o te whakapaunga ki te rangahau, ki te whakawhanake hoki ka tika mai ètahi tapu 
ngaio hei whakamahi.  Ko ètahi atu kàore i pèrà rawa te huarahi whakatipu, he mea hanga 
noa ake mò te kura, heoi ahakoa tènei àhuatanga me whakamàtautau tonu te hunga arataki i 
te mana o ngà kaupapa whakaaro e whàriki ana i ngà tapu ngaio e rua nei.

Ka whiriwhiria, ka huahuatia ngà tapu ngaio e te hunga arataki:
• i runga i te mòhio he tòtika te kaupapa whakaaro;
• i runga i te tika o te huahuatanga.

Te whiri kaha a toi 
Ko tà Upoko 7 he tirotiro tonu ki ngà kòrero mò te Àhuatanga 7 mà te tàtari i ngà kòrero o 
Aotearoa me te ao mò ngà pànga o ngà momo hononga kura–kàinga ki ngà huanga àkonga.  
Ka whakaràpopototia ènei tirohnga i Huahua 5.  Ko tàna e whakaatu ai, ka nui rànei, ka iti 
rànei, ka kino hoki rànei te pànga mai o ngà momo whakaurunga mai o ngà màtua ki ngà 
whakatutukitanga àkonga.

Tèrà ka aro te hunga arataki kura ki te whiriwhiri i ngà taura here à-màtauranga nei ki ngà 
whànau, ki ngà hapori anò mà te aho whakaako, mà te mahi kàinga, mà te herenga kura-
kàinga anò.  He mea nui hoki te momo mahi tùhono nei a te hunga arataki ki ngà wàhi e matara 
weherua ana te tikanga màtauranga o te kura i tèrà o te kàinga.  Tèrà ètahi momo hononga 
kura-whànau e nui atu ai te pànga o te pai ki ngà huanga wànanga, tikanga tangata hoki o 
te àkonga, otirà ia o te hungà àkonga kàore anò kia noho ki te tèpu matua o te màtauranga, e 
noho tata ana rànei ki te pari, ka whara. Hei tauira, whai hua ai ngà take marautanga e whai 
wàhi ana ki ngà wànanga me ngà whare kòrero o te iwi.  Ko tà te hunga arataki kura he tòtò 
mai i ngà taura màtanga o te iwi hei àwhina i ngà mahi o te kura.  Kàti inà anò te hua o ètahi 
momo hononga kura-kàinga, he whakatika i ngà tikanga takahi tangata o te iwi.

Ehara i te mea ka pai katoa ngà hua o te whakapau taima, o te whakapau kaha, o te whakapau 
rauemi o ngà kura ki te àwhina i ngà whànau me ngà iwi, ka iti noa te pai i ètahi wà, ka 
kino kè rànei te pànga ki ngà huanga àkonga.  Hei tauira, he mea tautoko, he mea takakino 
rànei te mahi kàinga ki te àkonga, ka eke rànei, ka hinga rànei i runga i te àhuatanga o te 
whakaritenga o taua mahi kàinga.  Waihoki, he nui ngà màtua e kaha àwhina ana i à ràtou 
tamariki pakupaku ki te pànui, tèrà ka hòhà, ka hè hoki kàore i te pai mò ràua tahi.  Pai kè kia 
whai kaupapa àwhina ngà màtua ki te whiriwhiri tòtika i ngà mahi kia hua mai ai te pai.

Ka nui rànei, ka kino rànei ngà hua o te hononga kura–kàinga, kàti he mea nui kia tìkarohia 
ngà hua o te rangahau, o te whakatipu hei whàriki i ngà mahi o te kura, o te hapori, o te hunga 
arataki kaupapa hoki i a ràtou e whakapakari ana i ngà taura here màtauranga.

Huahua 5.  Ngà whakatau o te wànanga i ngà kòrero rangahau mò te pànga màtauranga o te 
tùhononga i waenganui i ngà kura, i ngà whànau me ngà hapori.

Te mòhiotanga, te pùkenga, te àhua o te kura amorangi 
wànanga
Ko tà te Kòrero Tàpiri 
8 he tuitui i ngà kete e 
rua o ngà àhuatanga 
o te rangatira, à, he 
whakamàrama hoki i 
ngà momo mòhiotanga, 
ngà momo pùkenga, me 
ngà momo àhua i roto i 
aua kete. 

He iti rawa ngà kòrero rangahau e whàwhà tika atu ana i te hononga 
i waenganui i te mòhiotanga, i te pùkenga, i te àhua (KSDs) o ngà 
manukura me ngà huanga àkonga.  Hàunga, ka herea rawatia e 
màtou ngà àhuatanga rangatira ki ngà huanga àkonga, ka kitea e 
màtou ètahi kòrero rangahau mò ngà mòhiotanga me ngà pùkenga 
hei pupuri mà te hunga arataki kia taea e ràtou ngà àhuatanga i 
kòrerotia ake nei te whai.

Huahua 6.  Ngà mòhiotanga, ngà pùkenga,  
ngà àhua o te tikanga arataki

Kia whakairihia ngà whiringa whakahaere ki te 
tàhù o te kaupapa tòtika
Tino mòhio te hunga arataki whaimana ki ngà kaupapa whakaaro 
me ngà kòrero taunaki mò te ako tòtika, à, ka tìkina atu tènei 
mòhiotanga hei poupou i à ràtou whiringa whakahaere i ngà take 
pèrà i te whakaròpù àkonga, te whakamàtautau kaiako, te whiriwhiri 
rauemi, te tiaki kaiako hoki.

Te tàtari, te whakatau hoki i ngà take whìwhiwhi
Rapu ai, mòhio ai ngà kaiarataki tòtika ki ngà tikanga me whai 
mò tètahi take, à, ka tìkina atu, ka whiriwhiria kia kitea te 
whakatutukitanga mò taua take e tika ana i taua wà, i taua wàhi 
hoki.

Te whakawhanaunga
Ahakoa mòhio pai ai te hunga arataki ki ngà kaupapa ako, ki te 
whakatau take hoki, kà kore e whai hua menà kàore i te kaha whiria 
ngà taura whanaunga o te kura.  Ko te àhua o te kaiarataki tòtika 
i àna mahi noa he whiriwhiri i ngà taura whanaunga mà roto i te 
tikanga mana tangata; mà te whakamihi ake i ngà kaimahi, i ngà 
màtua, i ngà àkonga hoki; mà te whakatauira atu i te màtau, i te 
mana i roto i ngà mahi; mà te whai tonu i ngà take menà kàore i ea 
ngà hiahia; mà te whakamana i te kòrero; mà te tohe hoki ki te hè o 
te whakaaro, ki te hè hoki o te mahi.

Kia màhorahora te kòrero wànanga
Ko tètahi mea me tino whai wàhi ki ngà àhuatanga rangatira katoa ko 
ngà pùkenga tikanga tangata me ngà tikanga o te ngàkau e noho ai hei 
àhuatanga whakamahara mà te hunga arataki ki te whakamàtautau 
i òna ake pòhèhètanga me èrà anò o ètahi atu mò ràtou tonu, mò 
ètahi atu, mò te àhua hoki o te mahi.  Ki te màhorahora te kòrero 
wànanga, me whai pùkenga, me whai whakaaronui ngà kaiarataki 
kia àhei ràtou ki te whakawhitwhiti kòrero, hàngai taikaha nei, me 
te mau ki te mana o te tangata, koinei hoki te àhua o te whakapakari 
i te whakaako me te ako.

Hei kupu matua
•  He mea nui te amorangi wànanga.  Ko te kupu matua o tènei kete kòrero BES, ki te tata 

atu ngà manukura ki te matua o te ako, tèrà e nui atu ai te hua o te pai mò te hunga 
àkonga.  He mea àrahi ngà àhuatanga nei ki ngà momo tikanga arataki e whai pànga 
ana ki ngà huanga pai o te àkonga.  Mà te whakamàrama atu me pèhea, he aha hoki 
ngà take e whai pànga ai ia àhuatanga ki ngà huanga pènei, e àwhina atu ai màtou i ngà 
manukura ki te whakariterite i aua àhuatanga i ò ràtou nà kura.  Ka whakamàrama tènei 
o ngà kete i ètahi o ngà mòhiotanga, pùkenga, àhua anò o te tikanga arataki e poupou ana 
i aua àhuatanga rangatira.

•  Ko te whàinga nui mà te amorangi wànanga me tino mòhio ki te mahi matua o te ako.  
Me mòhio rawa anò hoki ki ngà tikanga hiranga o ngà hononga kura–kàinga me te mòhio 
me pèhea te manaaki i ènei hononga menà rerekè ana te tikanga màtauranga o te kura i 
tèrà o te kàinga.

•  E kore e tòtika ai te rere manukura i te toi wànanga anake; me whiriwhiri tonu te hunga 
arataki i ngà muka here tangata hei hàpai, hei whakauka i ngà hua papai o te whakaako 
me te ako.  Ka whakawhirinaki atu te tangta ki te rangatira mau i te tangata, manaaki i 
te tangata, whakamana hoki i te kaupapa.  Mà te hunga arataki pènei e pakari mai ai te 
kimihanga, te hàhaunga, te mahi ohu hoki e rangatira ai te kura.

•  Ko te tikanga arataki te mea nui, hàunga anò te kaiarataki.  Ko te take, kàore e taea e 
te kotahi ngà àhuatanga katoa te whakatutuki.  Ko te whàinga kè, me whai wàhi ngà 
kura katoa o Aotearoa ki ènei àhuatanga i roto tonu i ò ràtou kura, i waho rànei.  Mà 
konei e whai whakaaro ai ki ngà kaupapa whakapakari, whakamàtautau hoki i te tàhù 
manukura, me te whakatipu anò hoki i ngà tapu ngaio hei àwhina i a ràtou i ènei mahi 
whakatara.

•  I pau kè te rangahau mò te amorangi wànanga ki ngà take e pà ana ki ngà tùhononga 
i waenganui i te hunga pakeke o te whànau o te kura, kàore i hàngai ki te pànga o ngà 
tikanga arataki ki ngà huanga àkonga.  Heoi, ka nui ake tènei pànga menà ka kahawhiria 
te arià me te whakaritenga o te tikanga arataki ki ngà taunakitanga mò te tòtika o te 
whakaako me te ako.




